
ABSTRACT 
In order to improve rehabilitation measures for disabled children due to diseases of the nervous 
system and to evaluate its effectiveness, 865 children under 18 years of age who are disabled due to 
cerebral palsy (CP), diseases of the peripheral nervous system, and meningoencephalitis were 
selected. In the first group, 78% of children had cerebral palsy, 13.4% had diseases of the peripheral 
nervous system, and 8.6% had meningoencephalitis. In the second control group, 76.8% of children 
had cerebral palsy, 14.4% had diseases of the peripheral nervous system, and 8.8% had 
meningoencephalitis. The study used examination methods based on the adaptation of children to 
social life. Children with disabilities due to CP were assessed based on characteristics that limit their 
life activities. The effectiveness of complex rehabilitation of children with disabilities due to spastic 
diplegia of cerebral palsy was also determined. It was noted that the percentage of disabled children 
due to cerebral palsy decreased.     
Key words: rehabilitation, cerebral palsy, disabled person, goniometry. 

ASAB TIZIMI  KASALLIKLARI YUZASIDAN NOGIRONLIGI BO‘LGAN BOLALARDA 

REABILITATSIYA CHORA-TADBIRLARINI TAKOMILLASHTIRISH 
 

  ANNOTATSIYA 
Tadqiqotda asab tizimi kasalliklari yuzasidan nogironligi bo‘lgan bolalarda reabilitatsiya chora-
tadbirlarini takomillashtirish va uning samaradorligini baholash uchun bolalar bosh miya falaji 
(BBMF), periferik asab tizimi kasalliklari va meningoensefalit natijasida nogiron bo‘lgan 865 nafar 
18 yoshgacha bo‘lgan bolalarni tanlab olingan. I-asosiy guruhda 78% bolalarda bolalar bosh miya 
falaji, 13,4% da periferik asab tizimi kasalliklari va 8,6% da meningoensefalit nogironlikka olib 

kelganligi aniqlangan. II-nazorat guruhida esa 76,8% bolalarda bolalar bosh miya falaji, 14,4% da 
periferik asab tizimi kasalliklari va 8,8% da meningoensefalit nogironlikka olib kelgan. Tadqiqot 
davomida bolalarni ijtimoiy hayotga moslashishi jihatidan kelib chiqqan holda tekshiruv usullari 
o‘tkazilgan. Bunda bolalar bosh miya falaji tufayli nogironligi bo‘lgan bolalar hayot faoliyatini 
cheklovchi xususiyatlariga ko‘ra baholandi. Shuningdek, BBMF spastik diplegiya turi yuzasidan 
nogironligi bo‘lgan bolalarda kompleks reabilitatsiya samaradorligi aniqlandi. Bunda bolalar bosh 
miya falaji tufayli nogirinligi bo‘lgan bolalar hayot faoliyatini cheklovchi xususiyatlarining 
darajalariga ega bolalar ulushi kamayishi qayd etildi.       
Kalit so'zlar: reabilitatsiya, bolalar bosh miya falaji, nogiron, goniometriya. 

СОВЕРШЕНСТВОВАНИЕ МЕРОПРИЯТИЙ ПО РЕАБИЛИТАЦИИ ДЕТЕЙ С 
ИНВАЛИДНОСТЬЮ ВСЛЕДСТВИЕ ЗАБОЛЕВАНИЙ НЕРВНОЙ СИСТЕМЫ 

 
АННОТАЦИЯ 

С целью совершенствования реабилитационных мероприятий детей-инвалидов вследствие 
заболеваний нервной системы и оценки ее эффективности было отобрано 865 детей в возрасте 
до 18 лет, являющихся инвалидами вследствие детского церебрального паралича (ДЦП), 
заболеваний периферической нервной системы и менингоэнцефалита. В первой группе у 78% 
детей был детский церебральный паралич, у 13,4% - заболевания периферической нервной 
системы, у 8,6% - менингоэнцефалит. 
Во II контрольной группе у 76,8% детей был детский церебральный паралич, у 14,4% - 
заболевания периферической нервной системы, у 8,8% - менингоэнцефалит. В ходе 
исследования были проведены методы обследования, основанные на адаптации детей к 
социальной жизни. Дети с ограниченными возможностями вследствие ДЦП оценивались по 
характеристикам, ограничивающим их жизнедеятельность. Также определена эффективность 
комплексной реабилитации детей с ограниченными возможностями здоровья вследствие 
спастической диплегии ДЦП. Было отмечено, что снизился процент детей-инвалидов по 
причине ДЦП. 
Ключевые слова: реабилитация, детский церебральный паралич, инвалид, гониометрия. 

 
Kirish. Reabilitatsiya – bu organizm funktsiyalarining doimiy buzilishi bilan bog‘liq 

muammolar natijasida yuzaga keladigan hayot cheklovlarini bartaraf etishga yoki to‘liqroq qoplashga 
qaratilgan tibbiy, psixologik, pedagogik, ijtimoiy-iqtisodiy chora-tadbirlar jarayoni va tizimi. 
Reabilitatsiyaning asosiy maqsadi - ilgari yo‘qolgan funktsiyalarni tiklash. Hozirgi vaqtda butun 
dunyoda reabilitatsiya usullari keng rivojlanmoqda. Turli kasalliklarni davolash va alohida 
organlarning faoliyatini tiklash bemorga - jamiyatda, oilada va mehnat jamoasida ma’lum o‘rin 
egallagan individual xususiyatlarga ega bo‘lgan shaxsga ta’sir qilishning murakkab tizimining bir 
qismidir. 

Hozirgi vaqtda ota-onalarning bolalardagi kasallik belgilaridan yetarlicha xabardor 
bo‘lmaganligi sababli mutaxassislarga murojaat qilishda kechikish kuzatilmoqda, xususan, markaziy 
asab tizimi, ayniqsa, tug‘ilgandan 1 yoshgacha bo‘lgan bolalarda. Bu holat kasallikning rivojlanishiga 
va davolanish va tibbiy reabilitatsiyaning kech boshlanishiga olib keladi. Mavjud vaziyat 
kasalliklarning tibbiy profilaktikasiga qaratilgan kompleks chora-tadbirlarni amalga oshirishni taqozo 
etmoqda.  

Markaziy asab tizimining patologiyasi bo‘lgan bolalarni kompleks reabilitatsiya qilish tizimi 
Respublikaning davlat organlari, mahalliy hokimiyat organlari, ish beruvchilar, notijorat tashkilotlari, 
shu jumladan jamoat birlashmalari,  kasaba uyushmalari, ommaviy axborot vositalari, fuqarolar 
ishtirokida ko‘p predmetli faoliyat sifatida shakllantiriladi va amalga oshiriladi. Integratsiyalashgan 

yondashuv va zamonaviy usullarning kombinatsiyasi hozirgi vaqtda turli xil nevrologik kasalliklarga 
chalingan bolalar va o‘smirlarning buzilishlarini korreksiyalashda eng yaxshi natijalarga erishishga 
imkon beradi. 

Maqsad: asab tizimi  kasalliklari yuzasidan nogironligi bo‘lgan bolalarda reabilitatsiya chora-
tadbirlarini takomillashtirish va uning samaradorligini baholash. 

Tadqiqot materiali va usullari. Biz asab tizimi  kasalliklari yuzasidan nogironligi bo‘lgan 
bolalarda reabilitatsiya chora-tadbirlarini takomillashtirish va uning samaradorligini baholash uchun 
tadqiqot obyekti sifatida bolalar bosh miya falaji, tutqanoq va tutqanoq holati, periferik asab tizimi 
kasalliklari va bosh miyada o‘tkir qon aylanishi buzilishi natijasida nogiron bo‘lgan Samarqand 
viloyatidan  865 nafar 18 yoshgacha bo‘lgan bolalarni tanlab oldik.  

Tadqiqot natijalari. Tadqiqotga kiritilgan nogironligi bo‘lgan bolalar yoshiga ko‘ra 4 ta yosh 
guruhlariga bo‘lib tahlil qilindi. Jumladan, I-asosiy guruhda 1 yoshgacha bo‘lgan bolalar – 86 
(19,4%) nafarni, 1-3 yoshli bolalar – 91 (20,6%) nafarni, 4-6 yoshli bolalar – 125 (28,3%) nafarni va 
7-18 yoshli bolalar – 140 (31,7%) nafarni tashkil qildi. II-nazorat guruhida esa 1 yoshgacha bo‘lgan 
bolalar – 63 (14,9%) nafarni, 1-3 yoshli bolalar – 102 (24,1%) nafarni, 4-6 yoshli bolalar – 135 (32%) 
nafarni va 7-18 yoshli bolalar – 123 (29%) nafarni tashkil qildi. Nogironligi bo‘lgan bolalarning 
jinsiga ko‘ra tahlilida I-asosiy guruhda bolalarning 51,6% ni o‘g‘il bolalar va 48,4% ni qiz bolalar 
tashkil qilishdi. II-nazorat guruhida esa 51,3% ni o‘g‘il bolalar va 48,7% ni qiz bolalar tashkil qilishdi. 
Yuqoridagidan ko‘rinib turibdiki tadqiqot guruhlari o‘rtasida bolalar yoshi va jinsiga ko‘ra sezilarli 
farqlar aniqlanmadi va taqqoslash uchun maqbul guruhlar hisoblanadi. 

Samarqand viloyatida bolalarda nogironlikka olib kelgan asab tizimi kasalliklari turlari 
bo‘yicha o‘tkazilgan tahlil natijalariga ko‘ra, aksariyat bolalarda nogironlikka bolalar bosh miya 
falaji, tutqanoq va tutqanoq holati, periferik asab tizimi kasalliklari va bosh miyada o‘tkir qon 
aylanishi buzilishi sabab bo‘lganligi aniqlandi. Shu munosabat bilan biz asab tizimi  kasalliklari 
yuzasidan nogironligi bo‘lgan bolalarda reabilitatsiya chora-tadbirlarini takomillashtirish va uning 
samaradorligini baholash uchun tadqiqot obyekti sifatida bolalar bosh miya falaji (BBMF), periferik 
asab tizimi kasalliklari va meningoensefalit natijasida nogiron bo‘lgan 865 nafar 18 yoshgacha 
bo‘lgan bolalarni tanlab oldik. I-asosiy guruhda 78% bolalarda bolalar bosh miya falaji, 13,4% da 
periferik asab tizimi kasalliklari va 8,6% da meningoensefalit nogironlikka olib kelganligi aniqlandi. 
II-nazorat guruhida esa 76,8% bolalarda bolalar bosh miya falaji, 14,4% da periferik asab tizimi 
kasalliklari va 8,8% da meningoensefalit nogironlikka olib kelgan. Biz tadqiqot davomida bolalarni 
ijtimoiy hayotga moslashishi jihatidan kelib chiqqan holda tekshiruv usullarini o‘tkazdik. Bunda 
bolalar bosh miya falaji tufayli nogirinligi bo‘lgan bolalar hayot faoliyatini cheklovchi 
xususiyatlariga ko‘ra baholandi. BBMF klinik shakllariga ko‘ra quyidagi turlari farqlandi. BBMF 
bilan tekshirilgan I-asosiy guruhdagi va II-nazorat guruhidagi bolalarning 13,7% da (mos ravishda 
12,4 va 15,1%) gemiparetik shakli, 14,3% da (mos ravishda 15,6% va 13%)  giperkinetik shakli, 9,4% 
da (mos ravishda 11,1% va 7,6%)  ikki tomonlama gemiplegiya, 16,4% da (mos ravishda 15,1% va 
17,8%) atonik-astatik shakli, 46,1% da (mos ravishda 45,8% va 46,5%)  spastik diplegiya aniqlandi. 
Biz ishlab chiqilgan reabilitatsiya chora-tadbirlari samaradorligini baholash uchun bolalar miya 
falajining spastik diplegiya turi tufayli nogirinligi bo‘lgan bolalarni tanlab oldik. 

BBMF spastik diplegiya turi yuzasidan nogironligi bo‘lgan bolalarning hayot faoliyatini 
yetakchi chekloviga ko‘ra tahlil qildik. Bolalar bosh miya falajining spastik diplegiya turi yuzasidan 
nogironligi bo‘lgan asosiy va nazorat guruhi bolalarining hayot faoliyatini cheklovchi yetakchi 
nuqsonlar II va III darajali o’z-o’ziga xizmat qilish, harakatlanish, oriyentatsiya va muloqotning 
buzilishi bo’ldi (mos ravishda asosiy guruhda 87,4%, 75,3%, 80,4%, 80,4%; nazorat guruhida 80,8%, 
73,5%, 80,2%, 71,5%). 

Biz asosiy guruhga kiritilgan BBMF spastik diplegiya turi yuzasidan nogironligi bo‘lgan 
bolalarda kompleks reabilitatsiya chora-tadbirlarini o’tkazdik. Bolalarga pediatr, nevropatolog va 
boshqa tor mutaxassislar tomonidan ko’rikdan so’ng BBMF spastik diplegiya tashxisi asosida 
nogironlik belgilangach, har 6 oyda davlat va nodavlat reabilitatsiya muassasalarida 20 kunlik 
stаtsionar davolashdan o’tishdi va ota-onalariga uy sharoitida bajarishlari kerak bo’lgan jismoniy 
mashqlar majmui o’rgatildi. Kompleks reabilitatsiya chora-tadbirlarini tarkibida qo'l-oyoqlarga 

parafin-ozokeritli applikatsiyalar, 45-48oC haroratda, 15-20 daqiqa, 10 ta muolaja, har kuni 
qo’llanildi; 10 kun davomida mushaklarning tonusini, qon va limfa oqimini normallashtirish, 
kontrakturalarning rivojlanishiga yo'l qo'ymaslik va to'qimalarning metabolizmini kuchaytirish uchun 
umumiy massaj o’tkazildi; mushaklar kuchini oshirish maqsadida har kuni 20 daqiqa davomida 
davolovchi jismoniy mashqlar hamda tayanch-harakat a’zolarining reaksiyasini yaxshilovchi suzish 
mashqi 15 daqiqadan kun ora 10 ta kurs bilan o’tkazildi; har kuni 20 kun davomida 20 daqiqadan 
manual mushaklarni cho’zish mashqlari o’tkazildi; shuningdek, Gross stimulyatorida 20 daqiqalik 
mashlar davomida bolalarga yordamsiz harakatlanish,  o'z o'qi atrofida aylanish, velosipedda 
mashq qilish o’rgatildi; Koreyaning FORTIS brendining ippoterapiya simulyatorida 20 daqiqalik 
mashqlar BBMF bo’lgan bolalarda harakatlarni muvofiqlashtirishni yaxshiladi va psixo-emotsional 
sohaning rivojlanishiga hissa qo'shdi. 

BBMF spastik diplegiya turi yuzasidan nogironligi bo‘lgan bolalarda kompleks reabilitatsiya 

chora-tadbirlarini o’tkazishning asosiy shartlari shundaki, o’tkazilayotgan muolajalar bolada mavjud 
anormalliklarga va yoshiga mos kelishi kerak, barcha manipulyatsiyalar og'riqsiz amalga oshirilishi, 
bolaga yangi trenajerlar bilan shig’ullanishdan oldin uni tanishtirish va vizual-manual kontaktni 
ta’minlash kerak, muolajalar bajarilayotganida bola oldida onalari ham bo’lishi bir tomondan ularni 
tinchlantirsa, ikkinchi tomondan onalariga muolajalarni o’rgatishga imkon beradi. 

Biz tadqiqot davomida bolalarni ijtimoiy hayotga moslashishi jihatidan kelib reabilitatsiya 
samaradorligini baholadik. Bunda bolalar bosh miya falaji tufayli nogirinligi bo‘lgan bolalar hayot 
faoliyatini cheklovchi xususiyatlarining darajalariga ega bolalar ulushi kamayishi qayd etildi. I-asosiy 
guruh bolalarining barchasida ijobiy dinamika kuzatildi. I-asosiy guruh bolalarida III darajali hayot 
faoliyatini cheklanishi muloqotga kirishish (5,3 marta), harakatlanish va oriyentatsiyada (2,4 marta), 
o’ynash faoliyatida (3,7 marta), o’z hulqini nazorat qilish mezonlarida (2,1 marta) sezilarli kamaydi. 
O‘z-o’ziga xizmat qilishda ham ijobiy dinamika kuzatildi (2,1 marta). Shuningdek, birinchi darajali 
hayot faoliyati cheklovi bo’lgan bolalar sonining oshganligi qayd etildi, jumladan, o‘z-o’ziga xizmat 
qilish, harakatlanish va o’ynash faoliyatida (mos ravishda 4,1, 1,8 va 1,7 marta), nisbatan kamroq 
o’zgarish o’z hulqini nazorat qilish, oriyentatsiya va muloqotga kirishish mezonlarida kuzatildi (mos 
ravishda 1,6, 1,5 va 1,1 marta). II-nazorat guruhi bolalarida III darajali hayot faoliyatini cheklanishi 
muloqotga kirishish (3,8 marta), o’z hulqini nazorat qilish mezonlarida (2,3 marta), harakatlanish (2,1 
marta) va oriyentatsiyada (1,6 marta), o’ynash faoliyatida (1,5 marta) sezilarli kamaydi. Birinchi 
darajali hayot faoliyati cheklovi bo’lgan bolalar sonining oshganligi o‘z-o’ziga xizmat qilish (2,5 
marta), oriyentatsiya mezonlarida kuzatildi (1,3 marta), nisbatan kamroq o’zgarish o’z hulqini nazorat 
qilish, va muloqotga kirishish (mos ravishda 1,13 va 1,26 marta), harakatlanish va o’ynash faoliyati 
(mos ravishda 1,02 va 1,06 marta) mezonlarida kuzatildi.  

BBMF spastik diplegiya turi yuzasidan nogironligi bo‘lgan bolalarning vestibulyar funksiyasi 
va tovonning tayanch xususiyati muvozanatni ushlab turish muddatiga ko’ra kompleks davolashda 
har kuni dinamikada qayd qilib borildi. Ushbu test natijalari baholanganda asosiy guruh bemorlarida 
muvozanatni ushlab turish muddati 32,4±2,8 sekunddan 122,8±7,4 sekundgacha oshdi (p<0,05). II-
nazorat guruhidagi bolalarda ham muvozanatga funksional testning ijobiy dinamikasi kuzatildi.  
Muvozanatni ushlab turish muddati 30,8±3,2 sekunddan 98,6±6,8 sekundgacha oshdi (p<0,05). Vaqt 
intervali baholanishiga ko’ra oxirgi mashg’ulot ko’rsatkichi asosiy guruhda nazorat guruhiga 
qaraganda 24,5% ishonchli yuqoriligi aniqlandi.  

O’tkazilayotgan reabilitatsiya chora-tadbirlarining samaradorligini baholashda bolalarning 
harakat faoliyatini baholash muhim o’rin tutadi. BBMF spastik diplegiya turida bolalarning qadami 
tovonning ekvino-varus holati tufayli qisqargan bo’ladi, shuningdek, tananing chayqalishi, tebranishi, 
qo’llarning birgalikdagi harakati yo’qligi tufayli harakat koordinatsiyasi buzilishi kuzatildi. 
Bolalarning harakat faolligi qadam uzunligi, 1 daqiqada yurish tezligi va o’tirib-turish soniga ko’ra 
baholandi. Reabilitatsiyagacha BBMF bo’lgan bolalarning o’rtacha qadam uzunligi 14,9±0,3 sm ni 

tashkil qildi. Asosiy guruhda reabilitatsiya kursidan so’ng 20,8±0,4 sm, nazorat guruhida 18,6±0,3 
sm qayd qilindi. 

Reabilitatsiyagacha 1 daqiqada qadam soni I-asosiy guruhdagi bolalarda 29,3±0,4 tani, II-
nazorat guruhida 28,3±0,3 tani tashkil qildi. Reabilitatsiya kursidan so’ng asosiy guruhda 1 daqiqada 
qadamlar soni 9 taga oshganligi (p<0,05), nazorat guruhida esa 2 taga oshganligi qayd qilindi. Asosiy 
guruh bolalarida qadam uzunligi va tezligining oshishi hisobiga diskoordinator belgilar ham kamaydi. 
BBMF bo’lgan bolalarda yurish tekisroq va tana tebranishi kamaydi. 1 daqiqada o’tirib-turish soni 
BBMF spastik diplegiya turiga chalingan asosiy guruh bolalarida 6,7±0,3 tadan 8,4±0,3 taga 
(p<0,05), nazorat guruhida esa 7,2±0,3 tadan 8,2±0,3 taga oshdi. 

Shuningdek, reabilitatsion chora-tadbirlarning samaradorligini BBMF spastik diplegiya turi 
yuzasidan nogironligi bo‘lgan bolalarda qo’l-oyoqlarda goniometriya o’lchamlari ham ko’rsatdi. 
Jumladan, I-asosiy guruh bolalarida o’ng qo’l bilak-kaft bo’g’imida bukish 10o ga, yozish 6o ga, chap 
qo’l bilak-kaft bo’g’imida bukish 15o ga, yozish 7o ga oshdi, II-nazorat guruhida esa o’ng qo’l bilak-
kaft bo’g’imida mos ravishda 6o va 3o ga, chap qo’l bilak-kaft bo’g’imida 8o va 5o ga oshdi. Tirsak 
bo’gimida bukish tekshirilganda I-asosiy guruh bolalarida o’ng qo’lda 13o ga va chap qo’lda 14o ga 
oshdi, II-nazorat guruhida esa o’ng qo’lda 6o ga va chap qo’lda 8o ga oshdi.  

Oyoqlarda chanoq-son bo’g’imidagi va tizza bo’g’imidagi harakatlar cheklanishidagi 
o’zgarishlar ham goniometriya ko’rsatkichlarida ijobiy dinamika kuzatildi. Jumladan, I-asosiy guruh 
bolalarida o’ng oyoq bukilganda chanoq-son bo’gimida bukish 22o ga va o’ng oyoq tik holatida 
chanoq-son bo’gimida bukish 11o ga oshdi (p<0,05), chap oyoq bukilganda chanoq-son bo’gimida 
bukish 24o ga va chap oyoq tik holatida chanoq-son bo’gimida bukish 12o ga oshdi (p<0,05). II-
nazorat guruhi bolalarida esa o’ng oyoq bukilganda chanoq-son bo’gimida bukish 9o ga va o’ng oyoq 
tik holatida chanoq-son bo’gimida bukish 3o ga oshdi (p<0,05), chap oyoq bukilganda chanoq-son 
bo’gimida bukish 10o ga va chap oyoq tik holatida chanoq-son bo’gimida bukish 3o ga oshdi. 

Shuningdek, tizza bo’g’imi va boldir-tovon bo’g’imi goniometriyasida bukish gradusida 
ijobiy dinamika kuzatildi. I-asosiy guruh bolalarida tizza bo’g’imida bukish o’ng oyoqda 24o ga, chap 
oyoqda 16o ga oshdi (p<0,05), boldir-tovon bo’g’imida esa bukish o’ng oyoqda 24o ga, chap oyoqda 
25o ga kamaydi (p<0,05). II-nazorat guruhi bolalarida esa tizza bo’g’imida bukish o’ng oyoqda 10o 
ga, chap oyoqda 11o ga oshdi (p<0,05), boldir-tovon bo’g’imida esa bukish o’ng oyoqda 8o ga, chap 
oyoqda 6o ga kamaydi. 

BBMF spastik diplegiya turi yuzasidan nogironligi bo‘lgan bolalarning barchasida 
goniometriyada qo’l-oyoq bo’g’imlariga harakat cheklanishida har ikkala guruhda ijobiy dinamika 
aniqlandi. II-nazorat guruhiga qaraganda I-asosiy guruhning gonimetriya ko’rsatkichlari 
dinamikasida me’yoriy ko’rsatkichlarga 86,4% yaqinlashganligi aniqlandi. Bu o’tkazilgan 
reabilitatsiya chora-tadbirlari bolalarda spastik holatni kamaytirganligini ko’rsatdi. 

Spazm darajasini baholash uchun modifikatsiyalangan Eshvort shkalasi (Modified Ashworth 
Scale for Grading Spasticity) qo’llanildi. Shkala ko’rsatkichlariga ko’ra asosiy va nazorat guruhidagi 
bolalarda reabilitatsiya chora-tadbirlaridan so’ng I-asosiy guruhda 3,2% bolalarda oyoq-qo'lning 
passiv bukish yoki yozish paytida yoki bo'g'imdagi harakat oralig'i oxirida normal tonusga qaytish 
bilan "ushlab olish" ni keltirib chiqaradigan mushak tonusining biroz oshishiga erishildi. 14,5% 
bolalarda mushak tonusining biroz oshishi, 53,2% bolalarda passiv harakatlar saqlangan holda 
mushak tonusining sezilarli darajada oshishi, 26,5% bolalarda passiv harakatlar qiyinlashgan holda 
mushak tonusining sezilarli darajada oshishi va 2,5% bolalarda passiv harakatsiz oyoq-qo'lning qattiq 
bukilgan yoki yozilgan holati qayd etildi. II-nazorat guruhida esa spazm darajasini baholashda 12% 
bolalarda mushak tonusining biroz oshishi, 46,4% bolalarda passiv harakatlar saqlangan holda 
mushak tonusining sezilarli darajada oshishi, 31,1% bolalarda passiv harakatlar qiyinlashgan holda 
mushak tonusining sezilarli darajada oshishi va 10,5% bolalarda passiv harakatsiz oyoq-qo'lning 
qattiq bukilgan yoki yozilgan holati qayd etildi. I-asosiy guruh bolalarida II-guruh bolalariga 
qaraganda reabilitatsiya chora-tadbirlaridan so’ng qo’l-oyoqlarda spazm darajasi pasayishi 85,7% ga 
yaxshilandi (p<0,05). 

Xulosa. Shunday qilib, nogironlarni, shu jumladan, nogiron bolalarni asab tizimi 
patologiyasi tufayli reabilitatsiya qilish nogironlarni jamiyat hayotida ishtirok etishlari uchun teng 
imkoniyatlar yaratishga qaratilgan sharoitlar bilan ta’minlash tizimining muhim elementidir.  

Tadqiqotimizda o‘tkazilgan reabilitatsiya chora-tadbirlaridan so’ng bolalar bosh miya falaji 
tufayli nogirinligi bo‘lgan bolalar hayot faoliyatini cheklovchi xususiyatlarining darajalariga ega 
bolalar ulushi kamayishi qayd etildi. Bunda  I-asosiy guruhda II-guruh bolalariga qaraganda qo’l-
oyoqlarda spazm darajasi pasayishi 85,7% ga yaxshilandi. Muvozanatni ushlab turish muddati 
30,8±3,2 sekunddan 98,6±6,8 sekundgacha oshdi. Reabilitatsiya kursidan so’ng asosiy guruhda 1 
daqiqada qadamlar soni 9 taga oshganligi, nazorat guruhida esa 2 taga oshganligi qayd qilindi. Vaqt 
intervali baholanishiga ko’ra oxirgi mashg’ulot ko’rsatkichi asosiy guruhda nazorat guruhiga 
qaraganda 24,5% ishonchli yuqoriligi aniqlandi.  

